
№ 8 (975)  16 ақпан 2024 жыл

Солтүстік Қазақстан облысы бойынша Ішкі 
мемлекеттік аудит департаментінің 2023 жылға 
жұмыс нәтижелері туралы ақпаратқа тоқталсақ, 2023 
жылға Департаменттің мемлекеттік аудиторлары 72 
аудиторлық іс-шара өткізді, оның барысында 23 702,7  
млн.теңге қамтылды.

17 805,9 млн.теңге сомасына бұзушылықтар анықталды, 
оның ішінде қаржылық бұзушылықтар – 3 964,5 млн. теңге, 
рәсімдік сипаттағы бұзушылықтар – 13 841,4 млн. теңге. 
Оның ішінде 4 369,9  млн.теңге сомасына мемлекеттік сатып 
алу туралы заңнаманы сақтауды бұзушылықтар анықталды.

Аудиторлық іс – шаралардың қорытындысы 
бойынша қалпына келтіруге, бюджетке өтеуге жататын 
бұзушылықтардан 3 964,5 млн.теңге сомасында қалпына 
келтірілді және өтелді – 3 637,2 млн. теңге немесе 91,8%.

Жіберілген бұзушылықтар үшін аудит объектілерінің 74 
лауазымды тұлғасы тәртіптік жауапкершілікке тартылды.

Құқық қорғау органдарына 72,6 млн. теңге сомасына 2 
аудит материалы жіберілді, олар бойынша қылмыстық істер 
қозғалған, олардың біреуі бойынша кінәлі лауазымды адам 
7 жылға сотталған, екіншісі бойынша сот талқылаулары 
жүріп жатыр.

Жол берілген әкімшілік құқық бұзушылықтар үшін жалпы 
сомасы 42,1 млн.теңгеге айыппұл түрінде 532 әкімшілік жаза 
қолданылды, бюджетке 41,6 млн. теңге өндірілді немесе 
98,8%.

Мемлекеттік сатып алу туралы заңнаманың сақталуын 
камералдық бақылау нәтижелері бойынша Департаментпен 
объектілер толық көлемде орындаған 31,1 млрд.теңге 
сомасына анықталған бұзушылықтарды жою туралы 2319 
хабарлама  жіберілді.      

СҚО бойынша Ішкі мемлекеттік аудит                                                   
департаментінің баспасөз қызметі.

АУДИТОРЛЫҚ ІС - ШАРАЛАРДЫҢ 
ҚОРЫТЫНДЫСЫ

Әзірге бағдарламаның шарттары туралы егжей-тегжей 
мәлімет жоқ. Дегенмен аты айтып тұрғандай, пайыздық 
мөлшерлемесі – жылдық 9 пайыз, несиелеу мерзімі – 25 жыл. 
Ипотекаға қатысқысы келген азамат үй құнының 20 пайызы 
мөлшерінде алғашқы төлем жасауы керек. Бағдарлама жас 
отбасыларға арналуы мүмкін. Бірақ нақтылы жас шектеуі 
туралы ақпарат жоқ.

Осыған дейін бағдарлама қатысушыларының қатаң 
тексерілетіні айтылған болатын. Бағдарламаның негізгі шарты 
– үміткердің соңғы бес жыл көлемінде атында баспанасы 
болмауға тиіс.

«9-20-25» бағдарламасы бойынша өтінім беру кезінде 
үміткердің атында соңғы бес жылда баспана тіркелмеген 
болуы керек. Біз мұны мемлекеттік деректер базасы 
арқылы тексереміз. «7-20-25» бағдарламасындағыдай – 
алған пәтеріңді бүгін сатып жіберіп, ертең мемлекеттік 
бағдарламамен тағы да өтінім беру әрекеттері іске аспайды. 
Сонымен қатар жаңа бағдарлама бойынша бір рет қана 
өтінім беріледі. «7-20-25» бағдарламасында қатысу бойынша 
шектеу болған жоқ. Яғни 2019 жылы пәтер сатып алған 
азамат баға өскенін пайдаланып мүлкін сатып, 2021 жылы 
тағы да қатысуға мүмкіндік алатын. Енді жаңа бағдарламада 
мұндайға тыйым салынады», дейді «Отбасы банк» басшысы 
Ләззат Ибрагимова. Ол бағдарламаның жұмыс істеп жүрген 
жастарға арналатынын меңзеді. Бірақ жас бойынша, жұмыс 
істейтін орны бойынша шектеудің баржоғын айтпады. Тек 
анығы – пәтерді дайын үйлерден ғана емес, «Қазақстан 
тұрғын үй компаниясының» кепілдігі бар салынып жатқан 
құрылыстардан да рәсімдеуге мүмкіндік қарастырылады.
Бағдарламаға республикалық бюджеттен 150 млрд теңге 
бөлінеді. Бір жылда шамамен 8 мың адам баспаналы болады 
деп күтіліп отыр.

«9-20-25» БАҒДАРЛАМАСЫ
Биыл 1 наурызда «9-20-25» ипотекалық бағдарламасы 

іске қосылады. Бұл жайлы Үкімет басшысының бірінші 
орынбасары Роман Скляр мәлім етті. Айтуынша, бағдарлама 
республикалық бюджеттің қаржыландыруымен, «Отбасы 
банк» арқылы жүзеге асырылады.

«Қой егіз туса, бір түп жусан артық 
шығады» деп бала ырыздығын ойлап, әр сәби 
дүниеге өз несібесімен келеді деп жақсылыққа 
жорыған халықпыз ғой. Кеше елдегі әр 
балақайдың есепшотына артық-кемі жоқ 100 
доллардан қаржы түсіп, біраздан бергі күпті 
көңіл марқайып қалды.

БАЛАНЫҢ ТАБЫСЫНА САЛЫҚ 
САЛЫНБАЙДЫ

Енді әлгі мәтелді заман ырғағына сай 
бейімдесек, еш сөкет бола қоймас. Бұдан былай 
«бір сәби дүние есігін ашса – бір баррель мұнай 
артық сатылады» деп айта жүретін болдық. 
Қайткенмен, осы игілік мұнайдан түскен 
табыстан үлестіріліп жатыр ғой. Президенттің 
«Ұлттық қор – балаларға» жобасын 2024 жылдың 
1 қаңтарынан бастау туралы тапсырмасына 
сәйкес, енді Ұлттық қордағы инвестициялық 
кірістің 50 пайызы 18 жасқа дейінгі балаларға 
тең бөлінбек.Шоттағы қаражат бала 18 жасқа 
толғаннан кейін қолжетімді болады және оны 
екі мақсатта – баспана алу және білім алу үшін 
пайдалануға мүмкіндік беріледі. «Бірыңғай 
жинақтаушы зейнетақы қоры» (БЖЗҚ) АҚ 
басқарушы директоры Мұрат Шәріповтің 
айтуынша, кәмелетке толған қатысушы уәкілетті 
операторға өтініш береді. Зейнетақы қоры 
баланың жинағын уәкілетті операторда ашылған 
банктік шотқа аударады. Бұл төлемдерден жеке 
табыс салығы алынбайды.Дегенмен ескеретін 
бірқатар талап бар. Мәселен, Қазақстан азаматтығы жоқ 
немесе азаматтығын тоқтатқан кезден бастап шетелге 
шыққан азаматтарға нысаналы талап есебі тоқтатылады. Оған 
белгіленген сома басқа балалар арасында бөлінеді. Уақытша 
шетелде тұрып, азаматтығынан айырылмаса, ақша есептеле 
береді. Ал қатысушы қайтыс болса, қаражаты мұрагерлеріне 
тиесілі болады. Баланың жинағын алушы мұрагерлер ақшаны 
кез келген мақсатқа пайдалануға құқылы.

БИЫЛ ҚАНША БАЛА ҚАРЖЫСЫНЫҢ ИГІЛІГІН КӨРЕДІ?
Ұлттық қордан берілетін нысаналы жинақтарға келесі 

шектеулерді қоюға тыйым салынады:
Банк шоттарындағы ақшаға тыйым салу немесе өндіріп 

алу;
Банк шоттарындағы ақша қаражаттары бойынша шығыс 

операцияларын тоқтата тұру;
Жинақты қатысушының келісімінсіз алып қою;
Жеке табыс салығын салу.
Бұдан ұғатынымыз – қатысушының қандай да бір сот 

немесе басқалай қарыз-берешегі үшін кім-кімнің де (ұйым, 
мекеме, орган деп те түсініңіз) ол қаражатты алып қоюға 
құқығы жоқ. «Ұлттық қор – балаларға» бағдарламасы – 
еліміздегі маңызды әлеуметтік жобалардың бірі. Ол Ұлттық 
қордың басты парызын орындауға бағытталған. Қордың өсуі 
және инвестициялық кіріс алу есебінен ұлғаятын өскелең 
ұрпақтың қаражаты баланың ересек өмірге нық қадаммен 
аттауына көмек болатынын ерекше атап өткен абзал», дейді 
Мұрат Шәріпов.

Қош, алғашқы қаражат түсті, тиісінше кәмелетке биыл 
толатын бірқатар қатысушыдан өтініштер де келіп үлгерген. 
Биыл 18 жасқа толатын 304 815 баланың БЖЗҚ-да ашылған 
нысаналы жинақтау шотында қаржы жатыр. 9 күннің ішінде 
БЖЗҚ-ға 100-ден астам өтініш түсіпті. Оның ішінде 54-і – білім 
беру ақысын төлеуге, 49-ы тұрғын үй жағдайын жақсартуға 
қатысты. Осы өтініштердің 63-і орындалып, 21-і қарастырылып 
жатыр екен. Қалған 19-ы қабылданбаған.«Өтініштердің 
қабылданбау себептері – бір өтінішті қайталап беру, деректер 
мен сомаларды дұрыс көрсетпеу. Біздің байқауымызша, 
кейбір азаматтар өз өтінішінде есепшотындағы жинақ 
сомасынан асып түсетін соманы көрсеткен. Тексермейміз 
немесе байқамай қаламыз деп ойлаған болуы мүмкін. Бірақ 
бұл өтініштердің барлығы қаралмай, кері қайтарылды», деп 
түсіндіреді БЖЗҚ басшысы.

ШЕТЕЛДЕ ТУҒАН БАЛАЛАРҒА ШОТ АШЫЛА МА?
Қаржы министрлігі Бюджеттік кредиттеу, Ұлттық қор 

және қаржы секторы мәселелері бойынша өзара іс-қимыл 
департаментінің директоры Айбол Арғынғазиновтың 
айтуынша, Ұлттық қордың соңғы 18 жылдағы қалыптасқан 
орташа инвестициялық кірісінің мәні 695 519 269 долларға 
тең. Бұл сома 6 919 131 балаға теңдей бөлініп, әрбір баланың 
есепшотына 100,52 доллар мөлшеріндегі нысаналы салым 
түсті. 304 815 бала осы қаражатты 2024 жылы пайдалана алады.
Департамент басшысы шетелде өмірге келген балаларға 
Ұлттық қордан шот ашыла ма деген сауалға да жауап берді. 
«Егер бала Қазақстан Республикасынан тыс жерде дүниеге 
келген болса, бірақ Қазақстан Республикасының азаматтығын 
алса, оған қаражат туған кезден бастап есептеледі. Ал 
егер бала басқа мемлекеттің аумағында дүниеге келіп, 
азаматтықты келген кезде ғана алса, онда қаражат азаматтық 
алған кезден бастап есептеле бастайды. Бұл жерде негізгі 
шарт – Қазақстан Республикасының азаматтығы екенін атап 
өткен жөн», дейді.

Статистикалық деректерге сүйенсек, нысаналы талаптарға 
қатысушы балалардың ең көп саны (922 841 бала) Түркістан 
облысында тіркелген. Оларға 92 763 977 доллар есептелді. 
Оның ішінде биыл 18 жасқа толатын 41 968 нысаналы жинақ 
алушының жинақтау шотына 4 218 623 доллар түскен. 
Балалар саны бойынша екінші орында – Алматы қаласы. 
Мұндағы 666 443 балаға 66 990 850 доллар есептеліпті. 600 
мыңнан астам алматылық балғынның 26 621-і биыл 18-ге 
толады, сәйкесінше олардың шотында жалпы алғанда 2 675 
942 доллар бар. Үшінші орында – Алматы облысы. 608 711 
балаға 61 187 000 доллар жіберілген. Оның ішінде биыл 18 
жасқа толатын 26 802 нысаналы жинақ алушының жинақтау 
шотына 2 694 000 доллар есептелген.

БАЛАЛАР ТАБЫСЫ ӨСЕ БЕРУГЕ ТИІС
БЖЗҚ басшысы Мұрат Шәріпов төленетін қаржы 

сомасының инвестициялық кірістің түсуіне байланысты жыл 
сайын артып отыратынын айтады.

«Ұлттық қордың инвестициялық табысы жыл мәнінде 
1 млрд 390 мың доллар болып белгіленген. Ұлттық қордың 
18 жылдағы орташа жылдық кірістілігі 2,6 пайыз доллармен 
болды. Осы инвестициялық кірістің 50 пайызы – 695,5 
миллион доллар 2024 жылы бөлінді. «Ұлттық қор – балаларға» 
жобасының негізгі мақсаты – өскелең ұрпақты қолдау және 
оларға ұлттық жинақ есебінен тұрғын үй жағдайларын 
жақсарту немесе білім алуға мүмкіндік беру», дейді спикер. 
Жалпы, бағдарламаға 2006 жылдың 1 қаңтарынан бастап 
2023 жылдың 31 желтоқсанына дейінгі аралықтағы туған 
балалар түгел қатысады. Келесі жылдары туған балалар да 
автоматты түрде бағдарламаның қатысушысы атанады. 

БІЗДІҢ ҚАРЖЫ БАӘ-ДЕН НЕГЕ АЗ?
Айбол Арынғазинов Қазақстандағы балаларға берілетін 

қаржының неліктен Біріккен Араб Әмірліктеріндегі сомадан 
аз екеніне де тоқталды.

«Бұл жердегі айырмашылық мемлекет таңдаған 
әлеуметтік моделдің әр алуандығында. Қазақстан өзін 
әлемдік қауымдастық алдында әлеуметтік мемлекет 
ретінде көрсетті. Сәйкесінше халық барлық әлеуметтік 
кепілдікпен қамтамасыз етіледі, ол үшін Ұлттық қордан 
республикалық бюджетке трансферт жасалады. 70-
тен аса түрлі әлеуметтік көмек түрлері бар. Ондай көп 
көмек басқа елдерде қарастырылмаған. Сондай-ақ қазір 
әлеуметтік жәрдемақылардың жекелеген түрлері, мемлекет 
субсидиялайтын зейнетақының бір бөлігі Ұлттық қордан 
бюджетке жіберілетін трансферт есебінен жүзеге асырылып 
отыр. Сондықтан Ұлттық қор азаматтарымыздың игілігіне 
жұмыс істеп жатыр деп айта аламыз», дейді маман.Айта 
кетейік, баланың бағдарламаға қатысу дерегі және оған 
есептелген нысаналы талаптар туралы ақпаратты кәмелетке 
толмаған баланың ата-анасы немесе басқа заңды өкілдері 
арнайы құрылған kids.enpf.kz сайтынан баланың ЖСН 
бойынша тексере алады. Бағдарлама жұмысының бірінші 
күні, яғни 2024 жылдың 1 ақпанында бұл бөлімге 2 миллион 
700-ден астам адам кірді. ЖСН бойынша шамамен 5,5 млн 
сұраныс өңделген.Әрбір балаға жасалған есептеулер туралы 
мәлімет egov.kz порталында орналастырылған.  Нысаналы 
жинақтарды кәмелетке толған азамат enpf.kz сайтындағы 
жеке кабинетінде, БЖЗҚ ұялы қосымшасында немесе egov.kz 
порталында өз бетінше тексере алады.

 Абай АЙМАҒАМБЕТ, журналист. 
Суретті түсірген: Ерлан ОМАР, «EQ»

БАЛА НЕСІБЕСІН АРТТЫРҒАН ЖЫЛ

РЕСМИ  БӨЛІМ

Конкурсқа шығарылатын жер телімдерінің тізбесі
Жер телімдерінің сипаттамасы

Алқаптардың құрамы 
(суарылмалы емес)

Бонитет 
баллы 

Жалпы 
алаңы, 

га
Топырақтардың сапалық 

сипаттамасы Орналасқан жері
Өңірдің ауыл 

шаруашылығына 
мамандануы

Сумен 
қамтамасыз 

етілуі
Лот № 1

Егістік -400 га, Табиғи жайылым. – 
1 га, жолдар – 1 га

33 402 Дала аймағы, топырақ түрі – 
оңтүстік қара топырақ

Алабота ауылдық  
округі

Өсімдік шаруашылығы, мал 
шаруашылығы

Жоқ

Лот № 2
Егістік – 416,8 га,  жолдар - 0,9 га 24 417,7 Дала аймағы, топырақ түрі-

қарапайым қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 3
Егістік – 232 га 31,3 232 Дала аймағы, топырақ түрі-

қарапайым қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 4
Егістік – 118,2 га,  жолдар – 0,4 га 31,6 118,6 Дала аймағы, топырақ түрі-

қарапайым қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 5
Егістік – 376 га,  Табиғи жайылым. 

– 3 га, жолдар – 1 га
35,5 380 Дала аймағы, топырақ түрі-

қарапайым қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 6
Егістік – 374 га,  Табиғи жайылым. 

– 9 га, жолдар – 1 га, 
28,5 384 Дала аймағы, топырақ түрі-

қарапайым қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 7
Егістік –392,4га,   жолдар – 0,9 га 20,6 393,3 Дала аймағы, топырақ түрі-

оңтүстік қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 8
Егістік – 72 га,  Табиғи жайылым. 

– 0,8 га
27,2 72,8 Дала аймағы, топырақ түрі-

оңтүстік қара топырақтар
Алабота ауылдық  

округі
Өсімдік шаруашылығы, мал 

шаруашылығы
Жоқ

Лот № 9
Егістік – 19 га, Табиғи 

жайылым.-10 га
45 29 Дала аймағы, топырақ түрі-

қарапайым қара топырақтар
Большеизюм 

ауылдық округі 
Өсімдік шаруашылығы, мал 

шаруашылығы
Жоқ

«Солтүстік Қазақстан облысы Тайынша 
ауданы әкімінің аппараты» КММ Қазақстан 
Республикасы Жер кодексінің 43-1-бабына және 
уақытша өтеулі жер пайдалану (шаруа немесе 
фермер қожалығын жүргізу үшін жалға алу) 
құқығын беру жөніндегі конкурсты ұйымдастыру 
және өткізу қағидаларына сәйкес, 10 жыл 
мерзімге  мемлекеттік меншіктегі және жер 
пайдалануға берілмеген ауыл шаруашылығы 
мақсатындағы жер телімдеріне уақытша өтеулі 
жер пайдалану (жалға алу) құқығын беру бойынша 
конкурс өткізеді.

«Солтүстік Қазақстан облысы Тайынша ауданы 
әкімінің аппараты» КММ хабарлама (хабарландыру) 
алғаш жарияланған күннен бастап  отыз күнтізбелік 
өткен соң конкурсқа қатысуға өтінімдерді 
қабылдауды бастайды. Осы конкурсқа қатысуға 
өтінімдер өтінімдерді қабылдау басталған күннен 
бастап   он бес жұмыс күні ішінде қабылданады. 

2024 жылғы18 наурыздан бастап 2024 жылғы 
10 сәуірді қоса алғанға дейінгі кезеңде өтінімдерді 
қабылдау жүзеге асырылады. Қорытындылау күні 
конкурстың аяқталу күні болып саналады. Конкурс 
қорытындысы конкурсқа қатысуға өтінім беру 
мерзімі аяқталғаннан кейінгі күні өткізіледі.

Конкурстың өтетін орны және күні, уақыты: 
СҚО, Тайынша ауданы, Тайынша қаласы, Қазақстан 
Конституциясы көшесі, 197,  3-қабат, отырыс залы 
мекенжайы бойынша  Тайынша  ауданы  әкімдігінің  
ғимаратында  2024 жылдың  11 сәуірде  

10 сағат  00 минутта конкурстың қорытындылары  
шығарылады.

Конкурстың шарттары :
Шаруа немесе фермер қожалығын, ауыл 

шаруашылығы өндірісін жүргізу  үшін  уақытша 
өтеулі жер пайдалану (жалға алу) құқығын 
беру жөніндегі  конкурсқа қатысуға өтінім 
міндетті түрде тіркеу нөмірі беріліп және өтінім  
берушіге  хабарлама беріле отырып, Қазақстан 
Республикасының заңнамасына сәйкес қағаз 
жеткізгіште немесе «электрондық үкімет» веб-
порталы арқылы беріледі.

 Шаруа немесе фермер қожалығын, ауыл 
шаруашылығы өндірісін жүргізу  үшін  уақытша 
өтеулі жер пайдалану (жалға алу) құқығын беру 
жөніндегі конкурсқа қатысуға өтінімде:

1) Қазақстан Республикасының мемлекеттік 
емес заңды тұлғалары үшін – заңды тұлғаның 
атауы, оның тұрған жері, заңды тұлға ретінде 
мемлекеттік тіркелуі (қайта тіркелуі) туралы 
мәліметтер, жарғылық капиталдағы (жарғылық 
капиталдың жалпы мөлшерінен) үлестерінің 
мөлшері көрсетіле отырып, өтінім берушінің – 

заңды тұлғаның басшылары мен қатысушылары 
немесе акционерлері туралы мәліметтер, өтінім 
берушінің үлестес тұлғалары туралы мәліметтер;

2) жеке тұлғалар үшін – өтінім берушінің 
тегі, аты және әкесінің аты (егер ол жеке басын 
куәландыратын құжатта көрсетілген болса), 
тұрғылықты жері, азаматтығы, жеке сәйкестендіру 
нөмірі, өтінім берушінің жеке басын куәландыратын 
құжат туралы мәліметтер;

3) өтінім беруші үміттеніп отырған жер 
учаскесінің орналасқан жері;

4) конкурстық ұсыныс;
5)өтінім беруші шаруа немесе фермер 

қожалығын, ауыл шаруашылығы өндірісін жүргізу 
үшін уақытша өтеулі жер пайдалану (жалға алу) 
құқығын беру жөніндегі конкурстың жеңімпазы 
деп танылған жағдайда, шаруа немесе фермер 
қожалығын не ауыл шаруашылығы өндірісін 
жүргізу үшін ауыл шаруашылығы мақсатындағы 
жер телімдерін уақытша өтеулі жер пайдалану 
(жалға алу) шартына қол қою қажеттігі туралы 
хабарламаны алған күннен бастап үш жұмыс 
күні ішінде көрсетілген шартты жасасу жөніндегі 
міндеттемелер. 

Шаруа немесе фермер қожалығын, ауыл 
шаруашылығы өндірісін жүргізу үшін уақытша өтеулі 
жер пайдалану (жалға алу) құқығын беру жөніндегі 
конкурсқа қатысуға өтінімді жеке тұлғаның немесе 
Қазақстан Республикасының мемлекеттік емес 
заңды тұлғасының уәкілетті өкілдері Қазақстан 
Республикасының заңнамасына сәйкес берілген 
және ресімделген сенімхаттың негізінде ұсына 
алады.

Конкурстық ұсыныста болу керек:
1) бизнес-жоспар (инвестициялардың болжамды 

көлемі, ауыл шаруашылығы дақылдарын өсіру 
алаңдары, ауыл шаруашылығы жануарларының 
мал басы, қолданылатын агротехнологиялар, ауыл 
шаруашылығы техникасы мен технологиялық 
жабдықтың, ауыл шаруашылығы саласындағы 
білікті мамандардың болуы, ашылатын жұмыс 
орындарының саны); 

2) шаруашылықішілік жерге орналастыру 
жобасын жасау және игеру, ауыл шаруашылығы 
инфрақұрылымын дамыту іс-шараларын орындау 
жөніндегі міндеттемелер;

3) ауыл шаруашылығы мақсатындағы жерді 
ұтымды пайдалану қағидаларын қоса алғанда, 
Қазақстан Республикасы жер заңнамасының 
талаптарын орындау, өңірдің мамандануына 
сәйкес ауыл шаруашылығы дақылдарының 
егіс алаңдары құрылымын әртараптандыру 
бойынша индикативтік көрсеткіштерді орындау, 

ғылыми негізделген агротехнологияларды, 
фитосанитариялық және карантиндік талаптарды 
сақтау жөніндегі міндеттемелер қамтылуға тиіс.

Жер комиссиясы барлық өтінімдерді олардың 
сәйкестігі, толықтығы, есептеулерде қателердің, 
құжаттардағы барлық қолдардың болуы 
тұрғысынан зерделейді, сондай-ақ тұтастай 
ресімдеудің дұрыстығын тексереді, бизнес-жоспар 
бойынша, оның ішінде конкурстық ұсыныста 
көрсетілген инвестициялардың болжамды көлемі 
бойынша балл беру арқылы өтінімдерді бағалайды, 
салыстырады.

Баллдар міндеттемелердің мынадай 
өлшемшарттары бойынша беріледі:

1 гектарға салынатын инвестициялардың 
болжамды көлемі туралы, мың теңге:

1) суармалы емес  егістікке:
50-ге дейін-1 балл;
50 – ден 70-ке дейін-5 балл;
70 – тен 90-ға дейін-10 балл;
90 – нан 110-ға дейін-15 балл;
110-20 балдан жоғары;
2) жайылымдық және шабындық жерлерге:
5 – 1 балға дейін;
5 – тен 10-ға дейін-5 балл;
10 – нан 20-ға дейін-10 балл;
20 – дан 30-ға дейін-15 балл;
30-20 балдан жоғары.
Осы ауданда, қалада, ауылда, кентте кемінде 

5 жыл тұратын адамдарға олардың конкурстық 
ұсыныстарына қосымша 10 балл беру түрінде 
артықшылық беріледі. (Көрсетілген 10 баллды беру 
үшін қатысушыларға растайтын құжаттарды ұсыну 
қажет).

Конкурстық ұсыныс, «электрондық үкімет» 
веб-порталы арқылы конкурстық ұсынымды беру 
жағдайларынан басқа,  нөмірленген беттерімен 
тігілген түрде

«2024 жылдың  11 сәуірге дейін ашылмасын» 
жазбасы көрсетілген, жабық конвертте ұсынылады.

Шаруа немесе фермер қожалығын, ауыл 
шаруашылығы өндірісін жүргізу үшін уақытша 
өтеулі жер пайдалану (жалға алу) құқығын беру 
жөніндегі конкурсқа қатысуға өтінім талаптарға 
сәйкес келмесе,  қабылдамай алып тастауға 
жатады.

Конкурсты өткізу тәртібі туралы мәліметтерді 
және қосымша ақпаратты Тайынша ауданы 
әкімінің www.tsh.sko.gov.kz «СҚО Тайынша ауданы 
әкімдігінің жер қатынастары бөлімі» КММ  www.
ozo-tsh.sko.gov.kz, сайтында немесе  8 (71536) 2-26-
97, 2-21-85 тел. бойынша алуға болады.  

АҚПАРАТТЫҚ ХАБАРЛАМА

Әрбір мемлекеттік қызметші мемлекеттік қызметке 
кірген кезде өзінің мемлекеттік саясатты ұстануға және 
оны дәйекті түрде жүзеге асыруға дайын екендігі туралы 
ант қабылдайды. Мемлекеттік қызмет қоғам мүддесіне 
адалдық танытуға және Қазақстан халқының бірлігі мен 
елдегі ұлтаралық келісімді, мемлекеттік және басқа тілдерге, 
Қазақстан халқының салт-дәстүрлеріне құрметпен қарауды 
нығайтуға ықпал етуге міндеттейді. 

Мемлекеттік қызметшінің күнделікті өмірі оның кәсіби 
қызметімен тығыз байланысты. Рухани мәдениет пен 
білім, алған тәрбие адамның тұлғалық болмысын құрап, 
нәтижесінде оның іс-әрекетіне ықпал етеді.  

Мемлекеттік қызметші азаматтардың мүдделерін 
бәрінен жоғары қоюы керек және жүктелген міндеттемелерді 
адал орындауды өз міндеті деп санауы тиіс. Сонымен 
қатар, мемлекеттік қызметшілер әріптестерімен қызметтік 
қарым-қатынасы кезінде  әріптестерінің ар-намысы мен 
абыройына кір келтіретін жеке және кәсіптік қасиеттерін 
талқылаудан аулақ болуға және басшылар қарамағындағы 
қызметшілермен қарым-қатынас кезінде: меритократия 
қағидаттарын сақтауды қамтамасыз етуге, кадр мәселелерін 
шешу кезінде туыстық, жерлестік және жеке басына 
берілгендік белгілері бойынша артықшылық көрсетпеуге 
тиіс. 

Сондықтан, мемлекеттік қызметшілердің Әдеп кодексінің 
басты міндеттерінің бірі - қызметкердің мінез-құлқының 
және өзге адамдармен қарым-қатынасының оңды болуын 
қамтамасыз ету, сыбайлас жемқорлықтың алдын алуға 
және қызметтік әдеп нормаларын бұзушылықтардың, оның 
ішінде мемлекеттік қызметке кір келтіретін тәртіптік теріс 
қылықтарды болдырмаудың алдын-алу жұмыстан тыс кезде 
заң бұзушылықтарға жол бермеу болып саналады.

Мемлекеттік қызметшілердің қызметтік әдебі адал 
ниеттілік, адалдық, әділдік, ашықтық, сыпайылық және  
клиентке бағдарлану  деген алты қағидатқа негізделеді.       

Әдеп кодексі мемлекеттік қызметишілерге олардың 
қызметінен тыс кезде де өзінің адалдығына, ар-ұятына, 
әдептілігіне қатысты жұрттың күмәнін тудырмауға міндетті. 
Оның парасаттылық және адалдық сияқты тәртіптік әдеп 
стандарттарын сақтай отырып өз ұйымының беделін түсірмеуі 
қажет екендігін көрсететін әрекеттері, қылықтары және 
жүрісі мемлекеттік қызметші деген атаққа кір келтірмеуі, 
үлгілі мінез-құлқы-ізеттілік пен адалдықтың маңызды 
көрінісі болып саналады. Мемлекеттік қызметшілердің әдеп 
кодексінің талаптарын сақтап, оны мүлтіксіз орындау әрбір 
қызметкердің қоғамдағы жауапкершілігі мен міндеті болып 
табылады.

Қызметтік әдеп стандарттарының бірі - қызметтік 
міндеттерін орындауға байланысты жағдайларды 
қоспағанда, ойын мекемесіне барудан тартыну.

Құмар ойындарға шамадан тыс әуестік мемлекеттік 
қызметшілерді басқа заңсыз табыс көздерін (сыбайлас 
жемқорлық көріністеріне жол беру және басқа да оңай 
ақша табуға бағытталған әрекеттерге бару) іздеуге 
итермелеуі мүмкін.

Мемлекет басшысының 2023 жылғы 2 қарашадағы №396 
Жарлығымен Әдеп кодексіне тиісті өзгерістер енгізіліп, оған 
сәйкес мемлекетік қызметшілерге қызметтік міндеттерін 
орындауға байланысты жағдайларды қоспағанда, ойын 
мекемесіне баруға тыйым салынды.

Ата-бабаларымыз ар-абыройды баға жетпес құндылыққа 
балаған. «Пайда ойлама, ар ойла», «Тегінде адам баласы 
адам  баласынан ақыл, ғылым, ар, мінез деген нәрсемен 
озады. Одан басқа нәрсемен оздым ғой демектің бәрі де 
ақымақшылық...» деп ұлы Абай атамыз айтып кеткендей, 
адам үшін ар-ұждан бәрінен қымбат, бәрінен биік. Хакім 
Абайдың ақыл сөздерін әрбір мемлекеттік қызметші көкейіне 
құйып, өмірлік ұстанымына айналдыруға тиіс.

Мінсіз беделі бар мемлекеттік қызметшілер туралы 
тақырыпты қозғай отырып, мемлекеттік қызметшілердің 
абсолютті көпшілігінің өздеріне жүктелген міндеттерге адал 
қарым-қатынасы және олардың орындалуына жауаптылығы 
туралы атап өткім келеді.

Бізде өздерінің адал еңбектерімен жас ұрпақ үшін 
мінсіздіктің үлгісі болып табылатын көптеген мемлекеттік 
қызметшілер бар. Мен тек солардың кейбіріне тоқтала 
кетейін.

Қазбекова Гүлден Есімқызы, 1963 жылы Солтүстік 
Қазақстан облысының Шал ақын ауданында дүниеге келген. 
1985 жылы педагогикалық институтты тамамдаған. Еңбек 
жолын Жамбыл ауданы Баян орта мектебінде тарих және 
қоғамтану пәнінің мұғалімі болып бастаған. 2005 жылғы 
маусымнан бастап мемлекеттік қызметші болып табылады. 
Осы 19 жыл бойы бір мемлекеттік органда жұмыс істеп келеді, 
оның атауы әр жылдары әр түрлі болып өзгеріп отырды, 
қазір - СҚО әкімдігінің кәсіпкерлік және индустриялық - 
инновациялық даму басқармасының бас маманы болып 
табылады. Өзінің адал еңбегі мен мінсіз беделі үшін 
бірнеше рет облыстың Құрмет грамотасымен және облыс 
әкімінің, Мамлют ауданы әкімінің Алғыс хатымен, Қазақстан 
Республикасы Тәуелсіздігінің 30 жылдығына арналған 
мерейтойлық медалімен марапатталған. Қарулы күштер мен 
құқық қорғау органдарының офицерлері болып табылатын, 
аталған органдардың Орталық құрылымдарында жауапты 
лауазымдарды атқаратын және өз қызметін абыроймен 
атқарып жүрген қызы Алтын мен ұлы Дәулетті тәрбиеледі.

Ереженова Елена Федоровна, 1963 жылы Атырау 
қаласында дүниеге келген (ол кезде Гурьев), Солтүстік 
Қазақстан мемлекеттік университетін тарих пәнінің мұғалімі, 
ҚазМЗА - юриспруденция бакалавры мамандығы бойынша 
тамамдаған. 2003 жылдан бастап мемлекеттік қызметте: 
Петропавл қаласы әкімі аппараты заң бөлімінің бас маманы, 
Петропавл қаласы әкімі аппаратының бөлім бастығы, 
Солтүстік Қазақстан облысы әкімі аппаратының мемлекеттік-
құқықтық бөлімінің бас маманы, Солтүстік Қазақстан облысы 
Қазақстан халқы ассамблеясы хатшылығы меңгерушісінің 
м.а. және қазіргі уақытта Солтүстік Қазақстан облысы әкімі 
аппаратының әлеуметтік-экономикалық даму бөлімінің 
бас инспекторы. Көп жылғы мінсіз және адал еңбегі үшін 
бірнеше рет облыс әкімінің, Петропавл қаласы әкімінің 
Құрмет грамотасымен және Алғыс хатымен марапатталды.

Сұлтан Ернияз Рыскелдіұлы, 1982 жылы СҚО Шал ақын 
ауданында дүниеге келген. 2005 жылы Солтүстік Қазақстан 
мемлекеттік университетін «Қазақ тілі мен әдебиеті, шет тілі 
мұғалімі» мамандығы бойынша тамамдаған. Еңбек жолын 
2005 жылы Петропавл қаласының жалпы білім беретін мектеп-
интернатында қазақ тілі мұғалімі болып бастаған. 2008 жылғы 
мамырдан бастап мемлекеттік қызметте. 15 жылдан астам 
уақыт бойы облыс әкімдігінің бір басқармасында жұмыс 
істейді, Қазіргі уақытта облыс әкімдігінің мәдениет, тілдерді 
дамыту және архив ісі басқармасының бөлім басшысы болып 
табылады. Өзінің мінсіз қызметі барысында Тіл саясаты 
комитетінің Алғыс хатымен, Солтүстік Қазақстан облысы 
әкімдігінің Құрмет грамотасымен және облыс әкімінің Алғыс 
хатымен марапатталды.

Байтеміров Азамат Сұлтанұлы, 1980 жылы Петропавл 
қаласында дүниеге келген, білімі жоғары математикалық, 
жоғары заңгерлік. Еңбек жолын 2001 жылы өңірлік Жаңа 
технологиялар және білім беру орталығының маманы болып 
бастады, кейін білім департаментінің жетекші маманы, 
облыс әкімі аппаратының ақпараттық технологиялар және 
мемлекеттік қызметтер бөлімінің басшысы болып қызмет 
етті. 2021 жылдан бастап «Солтүстік Қазақстан облысы 
әкімдігінің цифрлық технологиялар басқармасы» КММ 
басшысы.

Аталған мемлекеттік қызметшілердің жалпы 
сипаттамалары олардың мінсіз беделі, адалдығы, 
жоғары кәсібилігі мен сауаттылығы, әріптестерімен 
және азаматтармен қарым-қатынаста сыпайылығы мен 
жауаптылығы болып табылады. Оларды жариялау үшін 
таңдағанда, мен Әдеп жөніндегі уәкіл ретінде жеке 
бақылауды ғана емес, сонымен қатар әріптестерімнің пікіріне 
сүйендім.

С. СЕРІКБАЕВ, Солтүстік Қазақстан облысы
әкімі аппаратының әдеп жөніндегі уәкілі.

Еңбек жағдайлары зиянды жұмыста істейтіндер 
үшін арнаулы әлеуметтік төлем қарастырылған.
Мемлекет басшысының тапсырмасын іске асыру 
шеңберінде еңбек жағдайлары зиянды жұмыста ұзақ 
уақыт бойы істейтін адамдарды әлеуметтік қорғау 
деңгейін арттыру үшін 2024 жылғы 1 қаңтардан 
бастап арнаулы әлеуметтік төлем енгізілді.

Арнаулы әлеуметтік төлемдерді тағайындаудың 
міндетті шарттары мынадай: 55 жасқа толу және БЖЗҚ-
да кемінде 7 жыл кәсіптік зейнетақы аударымдарының 
болуы.

Арнаулы әлеуметтік төлем бірнеше компоненттен 
тұрады және төрт қаражат көзінен жүзеге асырылады: 
республикалық бюджеттен 2 ең төмен күнкөріс деңгейі 
мөлшерінде арнаулы кәсіптік жәрдемақы; өмірді 
сақтандыру жөніндегі компаниялардан 1 ең төмен 
күнкөріс деңгейі мөлшерінде; жұмыс берушілердің 
қаражаты есебінен 1 ең төмен күнкөріс деңгейі 
мөлшерінде, БЖЗҚ-дан міндетті кәсіптік зейнетақы 
жарналары есебінен. Бұдан басқа, жұмыскерлерге БЖЗҚ-
дағы зейнетақы жинақтарын ескере отырып, міндетті 
зейнетақы жарналары есебінен төлемдер алу құқығы 
беріледі.

Әлеуметтік кодекске сәйкес жұмыс берушілер 
кәсіптері мен қызмет түрлері Еңбек жағдайлары 
зиянды жұмыстармен айналысатын жұмыскерлердің, 
өндірістердің, жұмыстардың, кәсіптердің тізбесіне 
енгізілген жұмыскерлер үшін міндетті кәсіптік зейнетақы 
жарналарын аударады, олардың 2 мыңнан астам 
позициясы бар. Осылайша, арнаулы әлеуметтік төлем 
экономиканың 19 саласында, оның ішінде тау-кен өндіру 
және өңдеу өнеркәсібінде және басқаларында жұмыс 
істейтін қазақстандықтарға тиесілі болады.

Төлем зейнеткерлік жасқа дейін төленеді. Арнаулы 
әлеуметтік төлемдерді алу үшін еңбек жағдайлары 
зиянды жұмыстармен айналыспауға тиіс. Жұмыскерлер 
жеңіл жұмысқа ауыса алады, содан кейін олар жалақы 
мен төлем алады немесе демалысқа шығып, зейнетке 
шыққанға дейін арнаулы әлеуметтік төлемдер алады.
Бірыңғай жинақтаушы зейнетақы қорының деректері 
бойынша арнаулы әлеуметтік төлемді тағайындау үшін 
міндетті шарттарды ескере отырып, оған 2024 жылы 37 
мыңнан астам жұмыскер, 2030 жылы – 58 мыңнан астам, 
2035 жылы – 95 мыңнан астам жұмыскер үміткер бола 
алады. Осылайша, әлеуетті төлем алушылар саны жыл 
сайын ұлғаяды.

Алдын ала деректер бойынша, 2024 жылы арнаулы 
әлеуметтік төлемнің орташа мөлшері жалпы алғанда 
208 мың теңгеден асады. Әрбір жұмыскер үшін төлем 
мөлшері БЖЗҚ-дағы жинақтарға байланысты болады. Бұл 
ретте жыл сайын арнаулы әлеуметтік төлем мөлшері ең 
төмен күнкөріс мөлшерінің ұлғаюына байланысты өседі. 
Алдын ала есептеулер бойынша 2030 жылы төлемнің 
орташа мөлшері 339 мың теңгені, ал 2035 жылы – 519 
мың теңгені құрайды.

А. К. КӨШЕРБАЕВ,
СҚО әкімдігінің мемлекеттік   еңбек инспекциясы 

басқарма  басшысының орынбасары.

Қылмыстық, азаматтық және әкімшілік істерді 
уақтылы қарау сот билігінің тиімді жұмысының 
көрсеткіштерінің бірі болып табылады, өйткені ол 
жанжалды жағдайларды тез және объективті шешуге 
ықпал етеді, ал істерді әуре-сарсаңға салу және кейінге 
қалдыру азаматтар мен қоғам тарапынан судьялардың 
бейтараптығына әрқашан күмән туғызады. 

Қазақстан Республикасының Әкімшілік құқық 
бұзушылық туралы кодексінің 653-бабының 1-бөлігіне 
сәйкес процеске қатысушылардың және өзге де 
адамдардың қатысуынсыз соттың iстi одан әрi қарауы 
мүмкiн болмайтын жағдайларда, олардың шақыру 
қағазы, хабарлау, хабардар ету немесе шақыру бойынша 
сотқа дәлелді себептерсіз келмеуінен, сот отырысында 
төрағалық етушiнiң өкiмдерiне бағынбаудан, сотта 
белгіленген қағидаларды бұзудан көрiнген сотты 
құрметтемеушiлiк, сондай-ақ сотты және (немесе) 
судьяны құрметтемеушiлiк туралы анық көрінетін өзге 
де әрекеттер (әрекетсiздiк)  ескерту жасауға не жиырма 
айлық есептiк көрсеткiш мөлшерiнде айыппұл салуға не 
бес тәулікке дейінгі мерзімге әкімшілік қамаққа алуға 
әкеп соғады. 

Шақыру қағазы бойынша сотқа келуден дәлелсіз 
себептермен жалтару жолымен сотқа құрметтемеушілік 
көрінген жағдайда, сот сотқа шақырылатын адамды 
тиісінше хабардар ету жөнінде барлық шараларды 
қабылдауы және сотқа келмеу себептерінің 
құрметтемеушілік болып табылатынына көз жеткізуі 
қажет. 

Сотты құрметтемегені үшін әкімшілік Кодексте 
жазаның едәуір ауыр түрлері қарастырылған. 

Сондықтан барлық азаматтар мен заңды тұлғалардың 
өкілдерін сот отырысына қатысуға шақыру кезінде заң 
нормаларын қатаң сақтауға және белгіленген уақытта 
сотқа уақтылы келуге шақырамыз. Істі сот отырысында 
тікелей қарау кезінде мінез-құлық пен этикет ережелерін 
қатаң сақтау қажет, бұл өз кезегінде сот дауларын тез 
және объективті қарауға және әлеуметтік әділеттілікті 
қалпына келтіруге ықпал етеді.

Альмира ТЕМІРБЕКОВА,
Тайынша аудандық соты

әкімшісінің басшысы.

Біздің қоғамда мүмкіндіктері шектеулі адамдар 
санатының бар екені белгілі. Бірақ олар, Қазақстан 
Республикасының басқа азаматтары сияқты, жұмыс істеуге, 
яғни еңбек функциясын жүзеге асыруға құқылы (егер де 
оларға медициналық себептермен жұмыс істеуге тыйым 
салынбаса), бірақ мұндай қызметкер жоғары тиімділікпен 
жұмыс істей алатын ерекше еңбек жағдайларын 
ұйымдастыруы керек.Мүгедектігі бар адамдар үшін 
мемлекетпен ерекше еңбек жағдайларын жасау арнайы 
жұмыс орнын құру кезінде көзделген. Осылайша, Қазақстан 
Республикасы Премьер-Министрінің орынбасары-Еңбек 
және халықты әлеуметтік қорғау министрінің 2023 
жылғы 29 маусымдағы № 266 бұйрығымен Мүгедектігі 
бар адамдарды жұмысқа орналастыру үшін арнайы 
жұмыс орындарын ұйымдастыру қағидалары бекітілді, 
онда мүгедектігі бар  адамдардың жұмыс орнының 
стандарттарына сәйкес, мүгедектігі бар  адамдар үшін 
арнайы жұмыс орындарын құру қарастырылған.

Мүгедектігі бар адамдарды жұмысқа орналастыруға 
арналған арнайы жұмыс орындары – мүгедектігі 
бар адамның жеке мүмкіндіктері ескеріле отырып 
жабдықталған жұмыс орындары. 

Мүгедектігі бар адамдарды жұмысқа орналастыру 
үшін арнайы жұмыс орындарын ұйымдастыру Қазақстан 
Республикасы Еңбек және халықты әлеуметтік қорғау 
министрінің 2023 жылғы 26 мамырдағы № 1797 
бұйрығымен бекітілген мүгедек адамдардың жұмыс 
орнының стандарттарына сәйкес арнайы жұмыс 
орындарын құратын жұмыс берушілерді субсидиялау 
жолымен жүзеге асырылады.Арнайы жұмыс орындарына 
жұмысқа орналастырылған адамдардың жалақысына ай 

сайынғы субсидиялар мөлшері:
1) жұмысқа орналастырудың алғашқы 12 айы – жалақы 

мөлшерінің 70%, бірақ 30 айлық есептік көрсеткіштен 
(бұдан әрі – АЕК) аспайды.

2) жұмысқа орналастырудың 13-24 айын қоса алғанда – 
жалақы мөлшерінің 65%, бірақ 30 АЕК-тен аспайды.

3) жұмысқа орналастырудың 25-36 айын қоса алғанда – 
жалақы мөлшерінің 60%, бірақ 30 АЕК-тен аспайды.

Сонымен қатар, жұмыс берушілерге арнайы жұмыс 
орындарын жарақтандыруға арналған жабдықтарды 
сатып алуға, монтаждауға және орнатуға, мүгедектігі бар 
адамдарға жалақы төлеуге жұмсалған шығындарды өтеу 
мақсатында субсидиялар беріледі.

Мүгедек адамдардың жұмыс орнының жоғарыда 
көрсетілген стандарттарына сәйкес кресло-арбамен 
қозғалатын мүгедек адамдар, көру қабілетіне толық 
айырылған мүгедек адамдар және есту қабілетінен 
толық айырылған мүгедек адамдар  үшін арнайы жұмыс 
орындары құрылады.

2024 жылы Тайынша ауданында мүгедектігі бар 
адамдар үшін 1 арнайы жұмыс орнын құру жоспарланған.

Кәсіпорында арнайы жұмыс орнын құруға ниет 
білдірген жұмыс берушілер және жұмысқа орналасуға 
ниет білдірген мүгедектігі бар адамдар барлық мәселелер 
бойынша Қазақстан Конституциясы 203 мекенжайы 
бойынша, 8(71536)23-3-47, 8(71536)22-5-27 телефон 
нөмірлері арқылы Тайынша ауданының мансап орталығына 
жүгіне алады. 

С. Д. Ибраева,  «Тайынша ауданының мансап 
орталығы» филиалының бөлімше бастығы.

Баланы ересектер арасындағы өмірге дайындау оның 
құрдастарымен қарым-қатынас орнату қабілетінен басталады. 
Балабақшаға түскен балада қарым – қатынас шеңбері 
кеңейеді-құрдастарымен, тәрбиешімен және мектепке 
дейінгі мекеменің басқа қызметкерлерімен қарым-қатынас 
қосылады. Балабақша тәрбиеленушілерінде қарым-қатынас 
жасауға көптеген себептер бар. Ойыншықтар театры, 
серуендеу кезінде айтылатын ән, гүл шоқтары, әсерлермен 
алмасуға деген ұмтылыс сізді құрдастарыңызға жетуге мәжбүр 
етеді. Негізгі қарым-қатынас - "бала-бала"," бала-балалар " 
өз қалауымен жүреді, өйткені құрдастар қоғамындағы өмір 
тәрбиеленушіні бір нәрсені бірге бөлісуге жағдай жасайды: 
жұмыс істеу, ойнау, жаттығу, кеңес беру, көмектесу – бір сөзбен 
айтқанда, кішкентай істерін шешу. Бала оның жанында өзі 
сияқты балалар бар екенін, олардың тілектерін басқалардың 
тілектерімен өлшеуге тура келетінін түсіне бастағанда, онда 
қарым-қатынастың қажетті формаларын игерудің моральдық 
негізі пайда болады.

Психологиялық-педагогикалық зерттеулерді талдай 
отырып, біз тұлғааралық қарым – қатынас мәдениеті күнделікті 
өмірде, қарым-қатынаста, әр түрлі іс-әрекеттерде қоғам үшін 
пайдалы тұрақты мінез-құлық жиынтығы деген қорытындыға 
келдік.Үлкен мектеп жасына дейінгі балаларда тұлғааралық 
қарым-қатынас мәдениетінің негізін құрайтын коммуникативті 
дағдыларды қалыптастыру мүмкіндігін қамтамасыз ететін 
барлық қажетті алғышарттар бар. Тұлғааралық қарым-
қатынас мәдениетінің негіздерін қалыптастыру процесі: 
балаларда қарым-қатынас нормалары мен ережелерін білуді 
қалыптастыру; басқалармен қарым-қатынас жасау қабілеті; 
баланың байланысқа түсуге деген ұмтылысы; эмоциялардың 
адамгершілікке жатпайтын көрінісін болдырмайды.

Мәдени қарым-қатынастың нормалары мен ережелері, 
егер олар ойын түрінде болса, бала оңай үйренеді. Сондықтан 
коммуникативті ойындар құрдастарымен және ересектермен 
мәдени қарым-қатынас тәжірибесін алудың тиімді құралы 
ретінде танылады.

Үлкен мектеп жасына дейінгі балаларда қарым-қатынас 
дағдыларын қалыптастыруда үлкен рөл ойынға беріледі. 
Мектепке дейінгі жаста ойын – бұл тек мектепке дейінгі 
жастағы әлеуметтік тәжірибені игерудің өзіндік тәсілі. 
Ойынның осындай үлкен тәрбиелік мүмкіндіктерін ескере 
отырып, мұғалім балалардың ойын әрекетінде қарым-қатынас 
процесінде баланың құрдастарының тану және құрметтеу 
қажеттіліктерін қанағаттандыру үшін мүмкіндіктер табуы 
керек.Ойын-бұл өмірдің керемет құбылыстарының бірі, іс-
әрекет пайдасыз және сонымен бірге қажет сияқты. Еріксіз 
сиқырлап, өмірлік құбылыс ретінде өзіне тарта отырып, 
ойын бала үшін табиғи іс-әрекет болып шықты, оның мотиві 
оның мәнінде жатыр. Үлкен мектепке дейінгі жаста ойын-
бұл қоғамдық тәжірибені игерудің тәсілі. Ойын балаларды 
жақындастырады, бір-біріне қызығушылық тудырады, 
біріктіреді. Біріншіден, ойын-мектеп жасына дейінгі баланың 
жетекші қызметі. Екіншіден, бұл құрдастарымен немесе 
ересектермен қарым-қатынас жасау қажеттілігін ұсынатын 
ұжымдық әрекет.Коммуникативті ойындарды сабақта да, 
серуендеуде де, мерекеде немесе көңілді демалыс кешінде де, 
тренингте де ойнауға болады немесе сабақтан кейін демалу 
минуттары ретінде пайдалануға болады.Коммуникативті 
ойындар коммуникативті қасиеттерді қалыптастыруға және 
басқа адамдарға оң көзқарасты қалыптастыруға, өз сезімдерін 
игеру, қарым-қатынас серіктестеріне жанашырлық таныту, 
құрдастарымен және ересектермен сындарлы қарым-қатынас 
жасау және ынтымақтастық қабілетін дамытуға бағытталған. 
Осындай ойындардың арқасында бала өзінің қажеттіліктері 
мен сезімдерін ауызша (ауызша, интонациялық өрнек) және 
вербалды емес құралдар (мимика, ым, қалыптар, қимылдар, 
тактильді байланыстар) арқылы білдіруді үйренеді және 
мінез-құлық нормалары мен ережелері туралы білім алады.

Қарым-қатынас ойындары мектепке дейінгі білім 
беру мекемесінің жағдайына бейімделуге көмектеседі, 
эмоционалды демалысқа ықпал етеді, қиялды, мимика мен 
қимылдарды дамытады, қарым-қатынас серіктесіне назар 

аударуды белсендіреді, сөйлеу этикеті 
ережелерін сақтауға үйретеді, сезімдермен 
таныстырады және оларды тануға үйретеді.
Осылайша, коммуникативті ойындар-бұл 
балалардың бірлескен іс-әрекеті, өзін-
өзі көрсету тәсілі, өзара ынтымақтастық. 
Балалармен жұмысында коммуникативті 
ойындарды қолдану балалардың қарым-
қатынас дағдыларын, қарым-қатынас 
қабілеттерін дамытуға ықпал етеді. Қарым-
қатынас ойындары құрдастар тобында 
достық қарым-қатынастың қалыптасуына 
оң әсер етеді. Коммуникативті ойындар 
арқылы мен балаларда өзімді жақсы көру 
және қабылдау, басқаларға мейірімділікпен 
қарау қабілетін қалыптастырамын-баланың 
тағдырын анықтайтын факторлар, оған 
болашақта қоғамның лайықты мүшесі болуға, 
тұлға ретінде толық жүзеге асыруға мүмкіндік 
береді.

Коммуникативті ойындарды қолданудың 
негізгі мақсаты - балаларға көптеген 
жағымсыз құбылыстармен сипатталатын 
күрделі, динамикалық заманауи әлемге енуге 
көмектесу. Қарым-қатынас ойындарының 
арқасында бала өзінің қажеттіліктері мен 
сезімдерін вербалды (ауызша, интонациялық 
білдіру) және вербалды емес құралдар 

(мимика, ым, қалыптар, қимылдар, тактильді байланыстар) 
арқылы білдіруді үйренеді және мінез-құлық нормалары мен 
ережелері туралы білім алады.

Картотека бар, онда картотекада ұсынылған 
коммуникативті ойындардың түрлері тұлғааралық қарым-
қатынас мәдениетінің негізін құрайтын коммуникативті 
қасиеттердің қалыптасуына әсер ету тұрғысынан анықталады. 
Сондай-ақ, үлкен мектеп жасына дейінгі балалардың 
коммуникативті білімін қалыптастыруға бағытталған 
ойындардың картотекасы жасалды. Бұл ойындар келесідей 
бөлінеді (Репина Т.А. бойынша):

- балаларда құрдастарымен қарым-қатынасты қолдау 
қабілетін қалыптастыруға арналған ойындар;

- балалардың ересектермен қарым-қатынасты қолдау 
қабілетін қалыптастыруға арналған ойындар;

- балалардың қарым-қатынаста бастама көтеру қабілетін 
қалыптастыруға арналған ойындар;

- балаларда қарым-қатынас серіктесінің жағдайын ескеру 
қабілетін қалыптастыруға арналған ойындар.

Балалар тұлғааралық қарым-қатынас мәдениетінің 
терең ішкі мағынасын ашып, әдептілікке сүйену адамдарға, 
дәстүрлерге деген құрмет екенін түсінуі керек, әйтпесе 
олар оларды бос конвенциялар ретінде көреді. Баланың 
құрдастарымен тұлғааралық қарым – қатынас мәдениетінің 
ажырамас атрибуты-мейірімділік пен әдептілік, 
айналасындағылардың сезімдері мен көңіл-күйлерін 
түсіне білу, өздерін олардың орнына қою, олардың іс-
әрекеттерінің ықтимал салдарын елестету.Үлкен мектеп 
жасына дейінгі балалардың құрдастарымен тұлғааралық 
қарым-қатынас мәдениетінің деңгейін арттыру мақсатында 
үлкен мектеп жасына дейінгі балаларда тұлғааралық қарым-
қатынас мәдениетінің негіздерін дамытуда коммуникативтік 
ойындарды пайдалану бойынша әдістемелік жинақ (бұдан әрі-
жинақ) әзірленді.Жинаққа тәрбиеленушілердің тұлғааралық 
қарым-қатынас мәдениетінің негіздерін қалыптастыру 
мәселелерінде тәрбиешілердің құзыреттілігін арттыратын 
материалдар енгізілген. Бұл ашылатын материалдар:

– "тұлғааралық қарым-қатынас мәдениеті" ұғымының 
мәні;

– "тұлғааралық қарым-қатынас мәдениетінің" негізгі 
көріністері және оны мектеп жасына дейінгі балаларда 
қалыптастыру міндеттері;

- мектеп жасына дейінгі балалармен коммуникативті 
ойындарды ұйымдастырудың ерекшеліктері.

Жинақтың негізгі мазмұны-үлкен мектеп жасына дейінгі 
балалардың тұлғааралық қарым-қатынас мәдениетін 
қалыптастыруға бағытталған коммуникативті ойындардың 
картотекасы.

Ойындар кезінде балаларды үйретуге болады:
- байланысқа түсу, диалог жүргізу; 
– әңгімелесушіні мұқият тыңдау, түсініксіз болса, қайта 

сұрау;
- сөйлеушіге құрмет көрсету, оның сөзін бөлмеу;
- өз ойларын анық және дәйекті түрде білдіру;
- әңгіме тақырыбына деген көзқарастарды білдіру-өз 

пікірін білдіру, мысалдар келтіру, келісу немесе қарсылық 
білдіру, сұрау немесе жауап беру;

- қарым-қатынас жағдайында шарлау;
- келісу, бірлескен іс-қимылдарды жоспарлау;
- этикет формулаларын қолдана отырып сөйлесу;
- жақсы қарым-қатынаспен, сөзбен, мимикамен, 

қимылмен білдіру.
 Балалар ойындарға қуана-қуана қатысады, ал қарым-

қатынастан қуаныш ала отырып, бір-бірімен сындарлы қарым-
қатынас жасауды үйренеді. Қарым-қатынас ойындарында 
алынған адамгершілік қасиеттер оларға қоғамда сәтті 
әлеуметтенуге, басқа балалармен байланыс орнатуға және 
болған қақтығыстар мен қиын жағдайларда келіссөздер 
жүргізуге көмектеседі деп санаймын. 

Көре  алмаушылық деген не?  Адамның өзгелерде қол 
жеткізген жақсылықтарды  қабылдай алмау сезімі. Яғни  көре 
алмаушылық  бір адамның  өзінде болуын қалаған әр түрлі 
қабылетпен  басқа да нәрселердің басқа біруде  болғанын 
іштей  қызғану. Көре алмаушылықта адамның ішіндегі 
дерттердің бірі.  Ибн Омар  (р.а)  жеткізген хадисте: « Тек 
екі нәрседе ғана қызғаныш танытуға болады. Алла Тағала 
құран беріп онымен күні-түні құлшылық жасаған және Алла 
Тағала мал-дүние беріп, күні түні қолындағы дүниесімен 
қайырымдылық еткен кісіге» деген. (имам Бұхари)   Расында  
бір мұсылман екінші мұсылман бауырымыздың  бойындағы 
бір жақсылыққа  қызыға қарауы мүмкін, бірақ оны көре 
алмай  жамандауға бармау керек, керсінше Алла  менде де 
солай етсе ғой деп дұға  тілеу керек.  Біріміз білсек, біріміз 
білмейміз- көре аламаушылық аспан мен жердегі алғашқы  
күнә. Бұрында өткен ғұлмалар: «Көре алмаушылық 
аспандағы ең алғашқы жасалған күнә. Ібіліс Адам (а.с) 
пайғамбардың мәртебесі мен дәрежесіне іші тарлық етті.  
Сонымен бірге, жер бетінде де ең әелі жасалған қылмыс 
пен  күнә көре алмаушылықтың салдарынан болды. Адам 
(а.с) ұлдары бірі екіншісін іші тарлық кесірінен өлтірді»  
деген. Омар ибн Хаттаб (р.а.): «Кімнің Алла берген бір 
нығметі болса, оған бір көреалмаушы іштар табылады. Тіпті, 
мін мен айыптан бойы таза адамға да тырнақ астынан кір 
іздеуші біреу табылады...»,  деген екен   Абай Құнанбайұлы 
мынадай өлеңінде:

Өзіңде бармен көзге ұрып,Артылам деме өзгеден.
Күндестігін қоздырып,Азапқа қалма езбеден.  

Іштарлықтың неден туындайтыны, қызғанышты оятатын 
не, көре алмаушылыққа қалай соқтығасың − бәрін осы бір 
шумақ өлең ғана түсіндіре алды.

Хариса бин Нұғман (р.а.) риуаят етеді: Үш нәрсе менің 
үмметіме жабысып жүреді: бал ашу, көреалмаушылық 
және жаман ой, - деді Пайғамбар (оған Алланың салауаты 
мен сәлемі болсын). Сонда біреу:

– Уа, Алланың Елшісі! Ол жамандықтардан қалай 
құтылуға болады? - деп сұрады. Пайғамбар (оған Алланың 
салауаты мен сәлемі болсын): «Егер көреалмаушылық 
жасасаң, Алладан кешірім сұра. Жаман ой келсе, оны 
қазбалама. Бал ашып қойсаң (білместікпен), соған қарай 
әрекетіңді жасай бер, - деп жауап берген екен» (Табарани). 
Алла Тағала  Фалақ  сүресінде  хасад (көре алмаушылық) 
етушіден , яғни көре алмаушының көреалмаушылығынан 
Алла Тағалаға сыйынуды  бұйрған  «Әрі көреалмайтынның 
іштарлығы кезіндегі жамандығынан сақта» («Фәлақ» сүресі, 
5-аят),  деп дұғаға қосуымызды кеңес еткен. 

Зиятбек НАРЖІГІТОВ,
«Тайынша»  аудандық  мешітінің  бас имамы. 

2024 жылдың басынан бастап Қазақстанда танымал 
WhatsApp мессенджерін қоса алғанда, әлеуметтік желілер 
арқылы алаяқтық жағдайлары жиілеп кетті. Алаяқтардың 
қандай сценарийлерді қолданатындарын Fingramota.kz-пен  
бірге қарастырып көрелік. 

SMS – хабарламалар арқылы алаяқтық 
Қазпоштадан келетін SMS – хабарламалардың көмегі 

арқылы карточкадан ақшаны шешіп алу кеңінен таралуда. 
Оның сценарийі бесенеден белгілі: қаскүнемдер болашақ 
құрбанына хабарлама жібереді, онда сәлемдемені мекенжай 
көрсетілмегендіктен жеткізу мүмкін емес деп жазады. 
Хабарламаның мәтінінде мекенжайды енгізіп, сілтеме 
бойынша өтіп, жеткізуге қайта өтінім жасауды сұрайды. Бұдан 
кейін алаяқтар Қазпоштаның ресми сайтының интерфейсімен 
(тауарды немесе жеткізуге ақы төлеуге арналған) бірдей 
қоса берілген сілтемеге өтуді сұрайды. Егер сіз ол сілтемеге 
өтсеңіз, онда интернет-алаяқтар бірнеше секундтардың 
ішінде сіздің шотыңызды  тазалап шығуы мүмкін.  

Фишинг – қаржылық алаяқтықтың бір түрі, мұнда 
қаскүнемдер клон, мәселен, қаржы институттарының 
танымал сайттарының клонын ойлап табады және 
қолда бар пошталық мекенжайлардың базасы арқылы 
фишингтік сілтемелерді таратады.

Егер сіз шынымен де сәлемдеме күтсеңіз, онда оның 
мәртебесін сайттан немесе post.kz мобильді қосымшасынан 
тексеріңіз, сондай-ақ ақпаратты 1499 қысқа нөмірі бойынша 
нақтылауға болады.

Сондай-ақ, ешқашан: 
Авторизацияланбаған дүкендерден смартфонға 

қосымша орнатпаңыз; 
Күдікті сілтемелер бойынша өтпеңіз және 

конфиденциалдылық теңшеулеріне мұқият болыңыз; 
Антивирус бағдарламасын жаңартуды ұмытпаңыз, ол 

сіздің гаджетіңізге алаяқтық шабуылдар болған жағдайда, 
оларды бұғаттайды; 

Ақшаға қатысты кез келген ұсыныстарға, лотереядағы 
ұтыс болсын, кездейсоқ аударым немесе достарға көмек 
сияқты ұсыныстарға да сақтықпен қараңыз; 

Кез келген ақпаратты мұқият, қайта-қайта тексеріңіз 
және қаржыға қатысты маңызды шешімдер қабылдаған 
кезде асықпаңыз. 

ҚР Қаржы нарығын реттеу
және дамыту агенттігі

МЕКТЕПКЕ ДЕЙІНГІ БАЛАНЫҢ   АДАМГЕРШІЛІК 
СЕЗІМІН ҚАЛЫПТАСТЫРУ

АСПАН МЕН ЖЕРДЕГІ  
АЛҒАШҚЫ  КҮНӘ...

ИНТЕРНЕТ-
АЛАЯҚТЫҚТЫҢ   

ЖАҢА ТҮРІ

Салима САПАРОВА, 
«Болашақ»  бөбекжай-балабақшасының тәрбиешісі.


